
Зыгъэхьэзырар
ЖЬЭКIЭМЫХЪУ Маринэщ.

ЩхьэзыфIэфI  лъагъугъyейщ.
Лъэпкъ Iущыгъэ:

Дунейм
щыхъыбархэр

Иджыблагъэ дунейм ехыжащ 
Урысей Федерацэм щэнхабзэмкIэ 
щIыхь зиIэ и лэжьакIуэ, СССР-мрэ 
РСФСР-мрэ профтех егъэджэны-
гъэмкIэ и отличник, «Къэбэрдей- 
Балъкъэр Республикэм и пащхьэм 
щиIэ фIыщIэхэм папщIэ» орденыр 
зыхуагъэфэща, Дунейпсо Арт ко-
митетым и «Си гур сабийхэм изот» 
дыщэ медалыр зрата Сабийхэмрэ 
ныбжьыщIэхэмрэ я творчествэм 
зыщрагъэужь республикэ центрым 
(ЦРТДЮ) и пашэу илъэс куэдкIэ 
лэжьа Безрокъуэ Еленэ Уэсмэн и 
пхъур. Ар ди республикэм и дежкIэ 
хэщIыныгъэшхуэщ.

КЪЭБЭРДЕЙ-БАЛЪКЪЭР къэрал 
университетым и тхыдэ-филологие 
факультетыр ехъулIэныгъэкIэ къиуха 
нэужь, Еленэ лэжьыгъэм щыпэрыу-
ващ профтех егъэджэныгъэ IэнатIэм. 
ЗэфIэкI лъагэхэр зыбгъэдэлъу гу зы-
лъата бзылъхугъэ цIыкIум 1972 гъэм 

Акъылымрэ щIэныгъэм-
рэ мылъкуу щыIэм япэ ира-
гъэувэу адыгэхэр ижь-
ижьыж лъандэрэ къогъуэ-
гурыкIуэ. Апхуэдэ лъэпкъ 
нэщэнэр къыхощ абы и 
 псалъэжьхэм, жыIэгъуэ-
хэм, хъыбархэм. Хэхауэ 
щIэ ныгъэм тещIыхьа зэгу-
хьэныгъэ щамыIэми, ипэ-
кIи адыгэхэм Iэмал куэд 
 къагъэсэбэпырт, лъэпкъ зэ-
хэщIыкIым нэхъри зрагъэу-
жьын папщIэ. Иджы адыгэ-
хэр дроин икIи дрогушхуэ 
лъэпкъ щIэныгъэм и куп-
сэр, и фIыпIэр «щызэхуэ-
хьэса» апхуэдэ жылагъуэ 
зэгухьэныгъэ - ЩIэныгъэ-
хэмкIэ Дунейпсо Адыгэ 
Академие - дызэриIэм. Шы-
щхьэуIум и 23-м илъэс 30 
ирокъу ар къызэрызэра-
гъэпэщрэ. 

ТХЫДЭ гъуэгуанэ кIыхь 
икIи гугъу къэзыкIуа ди лъэп-
къыр ЩIДАА-м хуэзыша 
 лъагъуэр тыншу щытакъым. 
Ар кIуэцIрыкIащ гукъеуэ ин-
хэм, нэщIэбжьэ куэди къа-
IэщIэлъэгъуащ. А псор зи 
 нэгу щIэкIа ди лъэпкъ уар -
дэр зыми лъэгущIэт яхуэ-
щIакъым, лIэщIыгъуэкIэрэ 
абы къыкIуэцIрихащ икIи 
къэ кIуэну щIэблэхэм яхуи-
хъумэфащ и щэнхабзэр, 
акъылыр, Iущыгъэр. Апхуэ-
дэу лъэпкъыр игъащIэ лъан-
дэрэ зэрыгушхуэу щыта 
 хъугъуэфIыгъуэ псори зы 
 щIы жыным, я гукъеуэмрэ 
 гуры лъымрэ къэIуэтэным, 
адыгэ хэм я гум жьы дегъэ-
хужыным хуэунэтIат 1991 
гъэм накъыгъэм и 19-м къы-
зэ рагъэпэщауэ щыта Ду-
нейпсо Адыгэ Хасэр. ЩIы 
 хъурейм щикъухьа адыгэ 
хасэ цIыкIухэр къызэщIэ-
зыкъуэжа ДАХ-м ди лъэп-
къэгъу куэд зэригъэцIыху-
жащ, я гурылъхэмрэ мурад-
хэмкIэ зэдэгуэшэну Iэмал 
яритащ. ИкIи зы илъэс нэхъ 
дэмыкIыу, 1992 гъэм шы-
щхьэуIум и 23-м, ЩIэныгъэ-
хэмкIэ Дунейпсо Адыгэ Ака-
демиер къызэрагъэпэщащ.

ЩIДАА-р ди лъэпкъым зи-
ужьыным, ефIэкIуэным хуэ-
лажьэ жылагъуэ зэгухьэны-
гъэ инхэм ящыщщ. А зэгу-
хьэныгъэм и лэжьыгъэр еп-
хащ щIэныгъэлI щэджащэ, 
жылагъуэ лэжьакIуэ цIэ ры-
Iуэ, УФ-м, КъБР-м, КъШР-м, 
АР-м щIэныгъэхэмкIэ щIыхь 
зиIэ я лэжьакIуэ, профессор 
Нэхущ Iэдэм Мэрем и къуэм 
(1938 - 2018) и цIэм. Илъэс  
25-кIэ аращ академием и 
президенту щытар. 2018 гъэм 
и фокIадэм ЩIДАА-м и Пре-
зидиумым Налшык щригъэ-
кIуэкIа зэхуэсым академием 
и унафэщIым и къалэнхэр 
игъэзэщIэну хахащ УФ-м и 
Федеральнэ Зэхуэсым Фе-
дерацэмкIэ Советым Къэ-
бэр дей-Балъкъэрым къыб-
гъэдэкIыу щыIэ сенатор, а 
Советым Хамэ къэрал зэпы-
щIэныгъэхэмкIэ и комите -
тым и унафэщIым и къуэдзэ, 
КъБР-м и Президенту щыта, 
меценат цIэрыIуэ, хэкупсэ 
нэс Къанокъуэ Арсен Башир 
къуэр. ИужькIэ ар хахащ 
 ЩIДАА-м и Президенту. 

Лъэпкъым и цIыху пэрыт 
псори зэхуэзышэсыфа къару 
лъэщ хъуащ нобэ Адыгэ 
 Академиер. Физикхэм, фи-
лологхэм, тхыдэджхэм, ме-
дицинэм и лэжьакIуэхэм,         
н. къ. IэщIагъэлIхэм я за-
къуэкIэ пхузэфIэмыхын Iуэху 
куэд иIэщ ди лъэпкъым, ауэ 
щIэныгъэлIхэм я акъыл зэхэ-
дзэкIэ жыжьэ унэсыфынущ, 
адыгэм и дежкIэ мыхьэ нэш-
хуэ зиIэ Iуэхугъуэхэри блэ-
жьыфынущ. А гупсысэхэрщ 
гъуэгугъэлъагъуэу яIар, а 
щIэ ныгъэ зэгухьэныгъэр 
къы щызэрагъэпэщым.

Къэзанокъуэ Жэбагъы, 
Нэгумэ Шорэ, Хъан-Джэрий, 

Гуапэ зэрыхъущи, ди респуб ликэм 
щыщ куэд къэралым и щIы налъэ 
зэхуэмыдэхэм щытхъу къыщахьу 
щолажьэ. Абыхэм ящыщщ «Сара -
тов и цIыху щыпкъэ» саугъэ тыр зы-
хуагъэфэща, медицинэ щIэ ны гъэ-
хэмкIэ доктор Иуан Аслъэн. 

ЕЗЫ щIалэм зыпытщIэнымкIэ сэ -
бэп къытхуэхъуар и адэ Аскэрбийщ. 
Дызэпсэлъам къыджиIахэмрэ Ин-
тернетым абы теухуауэ иратхахэмрэ 
зэдгъэзэхуэжу дгъэхьэзыра тхыгъэм 
пэублэ щIыкIэу къыщыхэдгъэ щынщи, 
Щхьэлыкъуэ дэт курыт еджапIэр «тху 
защIэкIэ» къэзыуха Аслъэн, гугъу 
зэрыдехь щымыIэу, Къэбэрдей-Балъ-
къэр къэрал университетым меди-
цинэмкIэ и факультетым щIэтIыс хьащ. 

- Медицинэр къыщIыхэсхар а лъэ-
хъэнэм сэркIэ гурыIуэгъуэ дыдэтэ-
къым. Си благъэхэм ящыщ гуэри а 
унэ тIыныгъэм хуэлэжьауэ къысхуэгуб-
зыгъыжакъым. ЗэрысщIэжрэ, ди анэр 
и нэхъыбэм унэгуащэт, ди адэр рес-
публикэм и Правительствэм къыщаIэт 
IуэхухэмкIэ управленэм щылажьэрт. 
Ауэ, итIани, сегупсысыжа иужь, доху-
тыр Iуэхур къыщIыхэсхам адэшхуэ-
анэшхуэм я «сэбэп» хэмылъу пIэрэ 
жы зоIэ. Зэрыщытар аращи, ахэр, ныб-
жькIэ зэрымыщIалэжым къыхэкIыу, я 
узыншагъэкIэ гугъу ехьырт. АтIэми, дэ, 
нэхъыщIэ цIыкIухэр, абыхэм дазэры-
дэIэпыкъуфын Iэмал гуэри дыщымы-
гъуазэу, - игу къегъэкIыж Аслъэн. 

Щыстудента илъэсхэм, иужьрей кур-
схэм нэса нэужь, щIалэ гурыхуэр рес-
публикэ сымаджэщым санитару Iуоу-
вэ. КIэлъыкIуэу ар щолажьэ Хьэсэней 
къуажэкIэм щыIэ сымаджэщым реа-
нимацэмкIэ и къудамэм. Университе-
тыр къиуха иужькIэ, а IуэхущIапIэм и 
интернатурэм и Iэзагъэр здынэсыр 
къыщапщытэ. Илъэс бжыгъэ докIри, 
Иуаныр а сымаджэщ дыдэм хирур-
гиемкIэ и къудамэм и унафэщIу 
ягъэув. ЦIыхухэр дэзыхьэх хьэл-щэн 
дахэ куэд зыбгъэдэлъ щIалэр псын-
щIэу Iуэхум хэзэгъащ. 

2007 гъэм Аслъэн и кандидат дис-
сертацэр пхегъэкI. Ар зытеухуар панк-
реатит, холецистит узыфэхэмрэ ахэр 
зэфыкIхэм я узыншагъэр зэтегъэувэ-
жынымкIэ щыIэ Iэмалхэрт. 

2009 гъэм Иуаным и доктор диссер-
тацэр гъэхьэзырын щIедзэ. А илъэс 
дыдэм ар соискателу щIотIысхьэ Моск-
ва дэт медико-стоматологие универси-
тетым. А лъэхъэнэм щIалэм уна фэщI 
къыхуэхъуар, езы Аслъэни зэрыжиIа-
уэ, иужькIи зи сэбэп хуабжьу къекIа 
щIэныгъэлI цIэрыIуэ, профессор Ди-
биров Мухьэмэдщ. 

Куэд дэмыкIыу, Иуан Аслъэн Моск -
ва областым хыхьэ Красногорск къа-
лэм дэт 2-нэ сымаджэщым и унафэщIу 
ягъэув. 

2013 гъэм Аслъэн и доктор диссер-
тацэр Саратов щыпхегъэкI. АтIэми, 
куэд щыгъуазэщ а къалэм медицинэм 
зэрызыщиужьами абы телажьэ IэщIа-
гъэлIхэм Iэзагъэ ин зэрабгъэдэлъми. 

Абы иужькIэ Иуаныр Саратов дэт 
6-нэ къалэ сымаджэщым и дохутыр 
нэ хъыщхьэм и къуэдзэу, итIанэ Маркс 
къалэм егъэщIылIа район сыма-
джэщым и дохутыр нэхъыщхьэу мэ-

Лъакъуэрыгъажэр 
къыхахыж

Автомобилхэм къапиху 
 гъуэзым хьэуар зэриуцIэ-
пIым зэрыпэщIэтын Iэмал 
куэдым хуокIуэ иужьрей 
 зэманым. Франджыми хэ-
кIы пIэ зэмылIэужьыгъуэхэр 
къыщыхалъхьэ абы и лъэ-
ныкъуэкIэ.

КЪЭРАЛЫМ и правитель-
ствэм цIыхухэм иджыблагъэ 
зэрызахуигъэза жэрдэмри 
гъэщIэгъуэн ящыхъунущ - 
 нэхъ хуэмыщIа унагъуэхэм 
щыщхэм, къалэ мыинхэм 
щыпсэухэм я машинэхэм я 
пIэкIэ еврэ миниплI ираты-
нущ. А ахъшэмкIэ электро-
къарукIэ лажьэ лъакъуэры-
гъажэ къащэхун хуейуэ аращ. 
Iэмалыр къыхэзылъхьэхэм 
 зэ рыжаIамкIэ, щIыуэпсыр 
 хъумэн зэрыхуейм зэрыте-
гузэвыхьым и мызакъуэу, 
франджыхэм я узыншагъэр 
егъэфIэкIуэнми егупсысащ 
ахэр - я Iэпкълъэпкъыр зэщIэ-
науэ я гъащIэр яхь ди цIыху-
хэм, жаIэ IэщIагъэлIхэм.

Щапхъэ
гъэщIэгъуэнхэр

Дунейр къызэриухуэрэ 
цIыхум къэзыухъуреихь 
 псори едж - махуэ къэс щIэ 
гуэр къызэIуихыурэ къо-
кIуэкI. ЩIэныгъэлIхэм, 
IэщIа гъэлIхэм гу зылъата, 
щыхьэт зытехъуа щапхъэ 

гъэ щIэгъуэнхэм ящыщщ 
мыхэр:

*Зы цIыхум и гъащIэм къри-
убыдэу ику иту лъэсу зэпеч 
экваторым и кIыхьагъым хуэ-
дизу тху. Экваторыр километр 
мин 40-м щIегъури, ар тхукIэ 
бгъэбагъуэмэ, километр мин 
200 лъэсу къикIухьу къыщIокI 
цIыхум.

*ЦIыхум и Iэпкълъэпкъ 
псом щыщу нэхъыбэ дыдэрэ 
къигъэсэбэпыр и жьэ къупщ-
хьэрщ.

*Жыгыр нэхъ лъагэ дыдэу 
зэрыдэкIеифынур метри 
130-кIэщ. ЩIым и малъхъэдис 
къарум адэкIэ иутIыпщыну-
къым.

*Джей щIыхум и жьэ кIуэ-
цIым жьэдохуэ езым и хьэ-
лъагъым хуэдиз псы.

*Ди планетэм дыщэу щыIэм 
и процент 99-р иджыри щIым 
щIэлъщ.

*Фом и закъуэщ зэи зэIы-
мыхьэ ерыскъыгъуэу дунейм 
телъыр.

*Налкъутналмэс дыдэр 
къэп щIэну тыншщ - абы Iуба-
хъэр щIебгъэхун хуейуэ аркъу-
дейщ. Мывэ IэрыщIыр къи-
гъэпщIэнтIэнущ, щымыщ зы-
хэмылъыр зэрыщытауэ лы-
джыжу къэнэнущ.

ШыщхьэуIум и 23, 
гъубж

ГъэрхэмкIэ сату щIыным 
хэ  кIуэдахэм я фэеплъыр 
 щагъэлъапIэ дунейпсо ма-
хуэщ

1992 гъэм ЩIэныгъэхэмкIэ 
Дунейпсо Адыгэ академиер 
къызэрагъэпэщащ.

Гугъэхэр,  мурадхэр,  зэфIэкIхэр

Къаз-Джэрий, Бырсей Умар, 
Черкасскэ пщыхэр, Хьэ-
тIохъу щокъуэ Къазий, КIашэ 
Адэлджэрий, Къудащ Елбэз-
дыкъуэ, Цей Ибрэхьим, Къат-
хъэн Назир, ЩоджэнцIыкIу 
Алий, Кубэ Шэбан, КIэрашэ 
Тембот, Уэхъутэ Абдулыхь 
сымэ, адыгэм и цIэр жыжьэ 
зыгъэIуа нэгъуэщI еджагъэ-
шхуэхэмкIэ, тхакIуэхэмкIэ, 
жылагъуэ, къэрал, политикэ 
лэжьакIуэшхуэхэмкIэ къулей 
лъэпкъым Iэмалыншэу иIэн 
хуейт щIэныгъэ зэгухьэны-
гъэ.

ЩIДАА-м и япэ зэIущIэм 
къыщагъэнэIуащ Академи -
ер зи щхьэ хущытыж жыла-
гъуэ зэгухьэныгъэу зэрыщы-
тыр.

1992 гъэм и жэпуэгъуэ 
мазэм къащтащ ЩIДАА-м и 
Уставри Положенэри. Абы-
хэм нэхъ шэщIауэ икIи зэпкъ-
рыхауэ къыщыгъэлъэгъуат 
Академиер зищIысыр, абы и 
мурадхэр, къалэнхэр. ЩIэ-
ны гъэхэмкIэ Дунейпсо Адыгэ 
Академием и Хабзэм зэри-
тымкIэ, зэгухьэныгъэм и 
къа лэнхэр псори тещIыхьащ 
адыгэ лъэпкъым адэкIи зе-
гъэужьыным, ар егъэ фIэ-
кIуэ ным, и цIэр фIыкIэ дуней 
псом щыгъэIуным. Зэгухьэ-
ныгъэм Iэмал къитащ къэ-
ралым и нэгъуэщI щIыпIэ-
хэм, хамэ къэралхэм щыпсэу 
ди лъэпкъэгъухэм щIэныгъэ 
IуэхукIэ запытщIэну, зэлэжь-
хэмкIэ, я мурадхэмкIэ зэ-
дэгуэшэну. Псом ящхьэр 
адыгэ хэр дяпэкIэ зыр ад-
рейм щIэгъэкъуэн хуэхъуфу, 
ди лъэпкъ хьэл-щэн дахэхэр 
ефIакIуэу, лъэпкъ узыншэу 
дыкъэгъуэгурыкIуэнымкIэ 
ака демиер сэбэпышхуэ зэ-
рыхъунырт.

ЩIэныгъэхэмкIэ Дунейпсо 
Адыгэ Академием япэу хы-
хьахэм ящыщщ географие 
щIэныгъэхэмкIэ докторхэу 
Болэ Владиславрэ Борей 
 Рауфрэ, техникэ щIэныгъэ-
хэмкIэ доктор Быгуэ Хьэз-
рэталий, филологие щIэны-
гъэхэмкIэ докторхэу Габуние 
Зинаидэрэ ХьэкIуащэ Ан-
дрейрэ, физико-математикэ 
щIэныгъэхэмкIэ докторхэу 
Гварамие Алекэрэ ХъуэкIуэн 
Хьэзрэталийрэ, тхыдэ щIэны-
гъэхэмкIэ докторхэу Гугу Ра-
шадрэ Къумыкъу Тыгъуэнрэ, 
биологие щIэныгъэхэмкIэ 
док торхэу Тембот Аслъэн-
бийрэ ФиIэпщэ Борисрэ, ме-
дицинэ щIэныгъэхэмкIэ док-
торхэу Нэгъуей Беслъэнрэ 
Шыгъушэ Хьэсэнрэ, юриди-
ческэ щIэныгъэхэмкIэ док-
тор Шамбэ Тарас, нэгъуэщI-
хэри. Апхуэдэу Москва, 
Санкт-Петербург къалэш хуэ-
хэм щылажьэ ди лъэп -
къэгъу-щIэныгъэлIхэу Къал-
мыкъ Юрэ, Къумахуэхэ Му-
хьэдин, Мурадин, Тимофеев 
Адыл, МэкIэтIей Абдулыхь, 
Тыркум щыщ адыгэ матема-
тик Урдым Мустэфа, Голлан-
дием щыпсэу Хьэткъуэ Фат-
хьи сымэ хъуащ ЩIДАА-м и 
япэ академик. А псоми я 
 пашэт физико-математикэ 
щIэныгъэхэмкIэ доктор, про-

фессор Нэхущ Iэдэм.
90 гъэхэм я пэщIэдзэм 

 зэгухьэныгъэм щекIуэкI 
Iуэху гъуэхэр къытрадзэу 
 щытащ Академием и япэ 
 газету «Насып» цIэр зыфIа-
щам. ИпэжыпIэкIэ адыгэ -
хэм ди дежкIэ насыпышхуэт 
куэдкIэ узыщыгугъ хъуну ап-
хуэдэ щIэныгъэ зэгухьэны-
гъэ диIэ зэрыхъуар.

Абы лъандэрэ блэкIа 
илъэс хэм къриубыдэу Ака-
демием лъэпкъ мыхьэнэ зиIэ 
лэжьыгъэ куэд зэфIихащ. 
Псом япэращи, абы хузэ-
фIэкIащ лъэпкъ гупсысэр, 
щIэныгъэр зы ищIын. Ар 
лъэпкъым ифI куэд къы зы-
дэкIуэ Iуэхушхуэщ. ЩIэны-
гъэм и лъагапIэхэм нэсыфа 
ди цIыху щэджащэхэр, зы-
щыпсэу щIыпIэ емылъытауэ, 
зэрыцIыхуащ, я Iуэху зэбгъэ-
далъхьащ. Демократиемрэ 
интернационализмэмрэ зи 
лъабжьэ щIэныгъэ зэгу хьэ-
ныгъэр и цIэкIэ адыгэми, 
абы хэтщ мыадыгэ еджа-
гъэшхуэхэр. Академием и 
мащIэкъым урыс, нэмыцэ, 
франджы, испан, инджылыз, 
хьэрып, журт, дагъыстэн, 
 балъкъэр, къэрэшей, Акаде-
мием и Уставыр къэзыщтэ 
нэгъуэщI лъэпкъхэми къа-
хэкIа щIэныгъэлIхэр.

Хэкужьым сыт щыгъуи 
псэкIэ щIыгъуа ди лъэп-
къэгъухэм я гугъэхэри, я му-
радхэри, я зэфIэкIхэри зы 
зэращIыжам нэмыщI, адыгэ 
щIэныгъэлIхэм я ехъулIэны-
гъэхэр лъэпкъ щхьэхуэм и 
хъугъуэфIыгъуэ мыхъуу, ду-
нейпсо щIэныгъэ мылъку 
 хъуащ. А псоми хуэлэжьащ, 
ноби хуолажьэ ЩIДАА-м и 
къудамэхэр. Ахэр 9 мэхъу 
икIи дэтхэнэри щIэныгъэм и 
унэтIыныгъэ щхьэхуэм йо-
лэжь. Апхуэдэхэщ тхыдэ-фи-
лологие, химие, медико-био-
логие, физикэ къудамэхэр, 
энергетикэмрэ механикэм -
кIэ къудамэр, математи-
кэмрэ нано-хъыбарегъащIэ 
 технологиехэмкIэ, къызэ-
рабж IэмалхэмкIэ къудамэр, 
щIым рэ щIыуэпсымрэ ехьэ-
лIа щIэныгъэ къудамэр, био-
механикэмкIэ къудамэр, жы-
лагъуэ щIэныгъэхэмкIэ къу-
дамэр.

ЩIДАА-м и щIэныгъэ 
 центрхэр щолажьэ Адыгэ, 
Къэрэшей-Шэрджэс респуб-
ликэхэм, Ставрополь, Крас-
нодар крайхэм, Москва къа-
лэм. Апхуэдэу Академием и 
къудамэ щхьэхуэхэр къыщы-
зэрагъэпэщащ хамэ къэ-
ралхэми. Математикэмрэ 
 нано-хъыбарегъащIэ техно-
логиехэмкIэ дунейпсо инс-
титутым щолажьэ Урысейм, 
Абхъазым, Болгарием, Къэ-
захъстаным, США-м, Та-
джикистаным, Тыркум, Узбе-
кистаным щыщ щIэныгъэлI-
хэр. 2011 гъэм абыхэм я жэр-
дэмкIэ екIуэкIащ ЕтIуанэ 
дунейпсо урысей-къэзахъ с-
тан симпозиумыр, ЩIэны-
гъэлI ныбжьыщIэхэм я еб-
гъуанэ дунейпсо зэхуэсыр. 
Апхуэдэ зэIущIэхэр даIы-
гъащ Къэбэрдей-Балъкъэ-

рым, Къэзахъстаным я Пра-
вительствэхэм, Фундамен-
тальнэ къэхутэныгъэхэмкIэ 
Урысей фондым.

БлэкIа илъэсхэм ЩIДАА-м 
къызэригъэпэщащ щIэны-
гъэ зэхыхьэ куэд. Ахэр ятеу-
хуащ лъэпкъ тхыдэм, щэн-
хабзэм, щIэныгъэм и унэтIы-
ныгъэ зэмылIэужьыгъуэхэм. 
Академием хэтхэм къыда-
гъэкIащ я лэжьыгъэхэр зэ-
рыт тхылъ щхьэхуэхэри. Ап-
хуэдэхэщ, псалъэм папщIэ, 
Щоджэн Iэсхьэд и «Агро-
биогеохимия», ХьэфIыцIэ 
Му хьэмэд и «Адыгэ Проме-
тей», БакIуу Хъанджэрий и 
«IутIыж Борис: усакIуэ, тха-
кIуэ, драматург» тхылъ хэр, 
нэгъуэщIхэри.

ЩIДАА-м и пщIэр жыла-
гъуэм нэхъ ин щохъу, зэфIих 
лэжьыгъэхэми хохъуэ. Ап-
хуэдэу лъэпкъ щIэныгъэм и 
лъагапIэхэр щIыпIэ куэдым 
щызэлъагъэIэс Академи-
ем, абы и президиумым 
къыдигъэкI журналхэм, 
тхылъхэм, тхыгъэ щхьэ-
хуэхэм. Академикхэм, 
лъэпкъ щIэныгъэлI ныб-
жьыщIэхэм ирагъэкIуэкI 
къэхутэныгъэ лэжьыгъэхэр 
къытрадзэ «ЩIДАА-м и док-
ладхэр» журналым. Акаде-
мием и къудамэу Арма -             
вир щылажьэм къыдегъэкI 
«Егъэ джэныгъэ. ЩIэныгъэ. 
Творчествэ» журналыр.

Зеужь, йофIакIуэ адыгэ 
щIэныгъэ зэгухьэныгъэр 
икIи дунейпсо цIэрыIуагъ 
зиIэ еджагъэшхуэхэмкIэ 
 къулейщ. Ар къыщызэра-
гъэпэщагъащIэм псори зэ-
гъусэу хэтар цIыху 25-рэ къу-
деймэ, иджыпсту ЩIДАА-м 
щIэныгъэлI 400-м нэс хэтщ. 
Абыхэм я нэхъыбапIэр ака-
демием и действительнэ 
членщ, адрейхэр и член- 
корреспондентщ. ЩыIэщ 
 ЩIДАА-м щIыхь зиIэ и ака-
демикхэри. Апхуэдэхэр куэд 
мэхъу.

ЖыпIэнурамэ, и мурадхэр 
къехъулIэу, къалэнхэм пэ-
лъэщу къогъуэгурыкIуэ 
 ЩIДАА-р. Абы къегъэлъа-
гъуэ ЩIэныгъэхэмкIэ Ду-
нейпсо Адыгэ Академиер зи 
къэкIуэнур ин, купщIафIэ, 
дахэ зэгухьэныгъэу зэры-
щытыр.

Адыгэ Iуэхум дапщэщи 
 игъэпIейтей щIэныгъэ зэгу-
хьэныгъэм хэтхэм я илъэс 
зэIущIэхэр щекIуэкI хабзэщ 
Налшык, Черкесск, Мейкъуа-
пэ къалэхэм. Академиер 
к ъ ы  з э р ы з э р а г ъ э п э щ р э 
илъэс  30 зэрырикъур ягъэ-
лъапIэу, ЩIДАА-м и гуфIэ-
гъуэ зэхуэсхэр мы гъэми 
екIуэкIынущ. Лъэпкъым и 
къэкIуэну дахэм хуэлажьэ 
щIэ ныгъэ зэгухьэныгъэ иныр 
к ъ ы з э р ы з э р а г ъ э п э щ р э 
илъэс 30 щрикъу и гуфIэ-
гъуэр адыгэ псоми махуэ 
тхуэхъуну Тхьэм жиIэ!

ЖЫЛАСЭ Маритэ,
«Адыгэ псалъэ» газетым 

егъэджэныгъэмрэ 
щIэныгъэмкIэ и къудамэм и 

унафэщI. 

КъБР-м щыIэ УФСБ-мрэ 
МВД-мрэ я лэжьакIуэхэм 
хабзэншагъэкIэ нарко-
тикхэкIхэр игъэкIыным 
пэщIэт Iуэхухэр ирагъэ-
кIуэкIыу яубыдащ Азие 
Курытым и республикэхэм 
язым щыщ, ди щIыналъэм 
наркотикхэкIхэр куэду 
къэ шэным пыщIар.

ШЭЧ зыхуащIыр яубы -
дащ Налшык къалэм гъэ-
тIылъыгъэхэр щищIу. Ап-
хуэдэуи, ар пIалъэкIэ щып-
сэу щIыпIэр къыщащми 
 къагъуэтри къытрахащ ге-
роин наркотикхэкI грамм 80 
зэрылъ полимер зэ кIуэ-
цIылъитI. Ахэри Къэбэрдей-
Балъкъэрым щригъэкIыну 
и мурадт.

УФ-м и УК-м и 30-нэ ста-
тьям и 3-нэ Iыхьэм, 228.1 
статьям и 4-нэ Iыхьэм и «г» 
пунктым къыщыхьа щIэп-
хъаджагъэ илэжьауэ цIыху-
хъур ягъэкъуаншэу уголов-
нэ Iуэху къаIэтащ. Ар илъэс 
20-кIэ ягъэтIысынкIэ мэхъу. 

Героин
грамм 80

1926 гъэм къалъхуащ 
 КъБР-м щIыхь зиIэ и артисткэ 
Шортэн Даниткэ.

1956 гъэм къалъхуащ пшы-
науэ, УФ-м щIыхь зиIэ и ар-
тист, КъБР-м гъуазджэхэмкIэ 
щIыхь зиIэ и лэжьакIуэ Хьэ-
пащIэ Заудин.

Дунейм и щытыкIэнур
«pogoda.yandex.ru» сайтым 

зэ ритымкIэ, Налшык пшэр те-
хьэ-текIыу щыщытынущ. Хуа-
бэр махуэм градус 26 - 27-рэ, 
жэщым градус 17 - 19 щыхъу-
нущ.

ШыщхьэуIум и 24,
бэрэжьей

1830 гъэм дунейм ехыжащ 
Къэбэрдей пщы уэлий хахуэ 
Жанхъуэт Кушыку.

1943 гъэм Къардэн Къуба-
тий Совет Союзым и ЛIы-
хъужь цIэр къыфIащащ.

2008 гъэм Пекин щызэхуа-
щIыжащ ХХIХ гъэмахуэ 
Олимп джэгухэр. Китайм и 
къалащхьэм дыщэ медаль 
къытхурихауэ щытащ адыгэ 
бэнакIуэ Хъущт Аслъэнбэч.

1943 гъэм къалъхуащ ады-
гей усакIуэ, зэдзэкIакIуэ 
 КъумпIыл Къадырбэч.

Дунейм и щытыкIэнур
«pogoda.yandex.ru» сайтым 

зэритымкIэ, Налшык пшэр 
техьэ-текIыу щыщытынущ. 
 Хуабэр махуэм градус 26 - 27-
рэ, жэщым градус 17 - 18 щы-
хъунущ.

И IэщIагъэр зыгъэщыпкъэ

лажьэ.
2014 - 2016 гъэхэм Аслъэн къыхуагъэфа-

щэ Саратов къалэм дэт сымаджэщхэм 
ящыщу «Зауэм и ветеранхэм я госпиталь» 
зи фIэщыгъэм и дохутыр нэхъыщхьэ Iэна-
тIэр.

- Пэжым фыхуеймэ, - къыпещэ Иуаным и 
псалъэм, - лэжьэгъу сызыхуэхъуахэр япэ-
щIыкIэ щтэIэщтаблэущ къызэрыздекIуэ-
кIар. НыбжькIэ сызэрыщIалэIуэмрэ Кав-
казым сызэрыщыщымрэ щхьэусыгъуэ яхуэ-
хъуу къыщIэкIынт. АрщхьэкIэ, тIэкIу къы с-
кIэлъыплъу, сызыхуэдэр «щызэхагъэкIым», 
я дзыхь нэхъ къызагъэзи лэжьыгъэ Iуэху -  
кIэ зыкъысщIагъакъуи хъуащ. Уэ сыти             
жыIи, а IэнатIэм Iутхэр зи лэжьыгъэм фIыуэ 
хэзы щIыкIщ, къыхэбгъэщ зэрыхъунумкIи, 
цIыхугъэшхуэ зыбгъэдэлъщ. 

2016 гъэм къриубыдэу Иуаныр Саратов 
дэт клиникэ сымаджэщ №5-м и унафэщIу 
лэжьащ. 

Мы зэманым медицинэмкIэ щIэныгъэлI-
IэщIагъэлIыр и унафэщIщ Саратов об-
ластым и къуэкIыпIэ лъэныкъуэмкIэ щыIэ 
сымаджэщ цIэрыIуэу Энгельск къалэм дэ-
тым. 

Сымаджэм и плъапIэр дохутырырщ, абы 
къыпхилъхьэ фIэщхъуныгъэми куэд елъы-
тащ. Ар фIы дыдэу къызыгурыIуэ Иуаным 
жэуаплыныгъэшхуэ хэлъу и лэжьыгъэр 
ирехьэкI, дэтхэнэми бгъэдыхьэкIэ щхьэхуэ 
къыхуигъуэтыфу, я гукъеуэр зыхуэдэр зри-
гъащIэрэ, адэкIэ я Iуэху зэрыхъунум теу-
хуауэ чэнджэщ яриту. 

Сыт хуэдэ Iуэху къримыхьэжьэми, Аслъэн 
зэрыгъуазэр зыщ: медицинэ щIэныгъэмрэ 
дохутыр IэнатIэмрэ зэпэгъунэгъу щIауэ, 
щIэуэ къежьэ Iэмалхэр сымаджэм и хущ-
хъуэгъуэ хэлъу къэгъэсэбэпынырщ. Ап хуэ-
дэу ар хущIокъу сымаджэщым щылажьэ 
псори зэгурыIуэу, зэдэIуэжу, зэрыгъэгуш-
хуэу, зэхуэфIу зэрызэкъуэтыным. Дохутыр 
нэхъыщхьэм хузэфIокI зыхэт гупыр езым 

хуэдэу гъащIэм хуэнэ хъуеиншэ, сыма-
джэхэм яхуэгумащIэ, лэжьыгъэм хуэ-
жыджэр ищIын.

Аслъэн и цIыху щIыкIэм, хьэл-щэным, 
дуней тетыкIэм щхьэхуэу я гугъу тщIы-
мэ, ар къызэрымыкIуэу къэухь нэху, гу 
къабзэ зиIэ, зэпымыууэ щIэм лъыхъуэ, 
фIыр зи IэрыкI цIыху гъуэзэджэщ, къэ-
зыухъуреихьхэри езым ещхь защIэ 
зыщIыфщ.

- Лэжьыгъэм узэрыбгъэдыхьэмрэ  
абы лъагъуныгъэу хууиIэмрэ куэд елъы-
тащ. Уи IэщIагъэр фIыуэ плъагъумэ, 
шыIэныгъи пхэлъынущ, бгъэдыхьэ кIэ-
хэри къэплъыхъуэнущ, сымаджэми сэ-
бэп ухуэхъуфынущ. Медицинэм ще-
кIуэкI зэхъуэкIыныгъэхэм уакъыкIэ рыху-
мэ, лъэщIыхьэжыгъуейщ. IэщIагъэм 
декIурщ, абы зыдэзыужьырщ IэщIа-
гъэлI нэс хъур, - къыддогуашэ адэкIэ 
Иуаныр. 

«Медицинэр сыт уи дежкIэ? Уи 
 хъуэпсапIэхэр сыт хуэдэ?» - ди псалъэ-
макъым а упщIэхэри хэзгъэзэгъащ.

- Унагъуэм иужькIэ, си гъащIэм и Iы-
хьэ етIуанэщ жысIэми, сыщыуэну къы-
щIэкIынукъым, - жэуап къыдет Аслъэн. 
- Псом япэрауэ, дохутырым жэуаплы-
ныгъэ ин хэлъын хуейщ. Дэтхэнэми 
ехьэлIауэ зэман, къару къэбгъуэтыфу 
щытыпхъэщ. ЦIыхухэр зэхуэдэкъым. 
Псоми хьэл зырыз, гупсысэкIэ, дуней 
еп лъыкIэ щхьэхуэ диIэжщ. Узым еп-
хьэлIэ къарумрэ зэманымрэ нэхърэ 
 нэхъыбэ ар зэфыкIым епсэлъэным, и 
гукъанэм щIэдэIуным щебгъэхь къохъу. 
Дахэ защIэкIэ допсалъэ, зыдогъэтэ-
макъ кIыхь, зэрыгузавэр къыдолъытэри, 
куэд яхудыдочых. Дохутырыр цIыху 
 Iэпкълъэпкъым и закъуэкъым, цIыхуп-
сэми еIэзэфу щытын хуейщ. Узым къы-
хигъэзыхьу зи щхьэ къызэзыхьэлIэ 
цIыхум сэбэп сыхуэхъунырщ си хъуэп-
сапIэр. 

Иуан Аслъэн пэжым иригъуазэ, за-
хуагъэм тет, сыт хуэдэ Iуэхуми еплъыкIэ 
пыухыкIа хузиIэ цIыху щыпкъэщ. Жэуап-
лыныгъэ лъагэ зыхэлъ лэжьакIуэщ, гу 
хьэлэлщ, зэпIэзэрытщ, и дэIэпыкъуэгъу 
хуэныкъуэу зыкъыхуэзыгъазэ дэтхэнэ-
ми защIигъэкъуэну хьэзыру, уи дзыхь 
зэбгъэз хъу ныбжьэгъущ, къыхиха 
IэщIа гъэм зэрыхуэпэжымкIэ щапхъэ 
зытрахщ. И щIэныгъэри, и зэфIэкIри, и 
псэм и хуабагъри цIыхухэм зэралъи-
гъэсыным хуэпабгъэу дунейм тетщ ар. 
ЗыхущIэкъури цIыхухэм я узыншагъэр 
хъумэнымрэ егъэфIэкIуэнымрэщ. 
Аращ абы зи узыншагъэм тегузэвыхь-
хэм я дежи къыдэлажьэхэм я пащхьи 
фIыщIэ мыухыжыр къыщIыщилэжьыр. 

КъызыхэкIа лъэпкъым и пщIэр зыIэт, 
цIыхугъэ лъагэ, нэмыс зыхэлъ Иуан Ас-
лъэн Аскэрбий и къуэр нобэ къыщалъ-
хуа махуэщи, дохъуэхъу узыншагъэ бы-
дэ иIэу, гуфIэгъуэр и куэду, и IэщIагъэ 
мытыншым и хъер илъагъуу, и адэ-анэм 
я жьауэм щIэтрэ и унагъуэ дахэри ефIа-
кIуэу куэдрэ псэуну!

КЪУМАХУЭ Аслъэн.

ГъащIэ  купщIафIэт
дзыхь хуащIащ Профтех училищэхэм 
я еджакIуэхэм щэнхабзэмкIэ я рес-
публикэ унэм и пашэу щытыныр. Абы 
лъандэрэ блэкIа илъэсхэм къриу бы-
дэу а IэнатIэр иригъэфIакIуэ зэпы ту 
мэлажьэ Безрокъуэр. 

- И Iуэху зехьэкIэкIэ, лэжьыгъэм и 
къызэгъэпэщыкIэкIэ абы улъэщIэмы-
хьэнми ярейщ, ауэ удэхъуну ухущIэ-
мыкъуныр зэрыпхулъэкIын щыIэ-
къым, сыту жыпIэмэ Еленэ хэлъ твор-
ческэ жыджэрагъышхуэм, егъэджэ-
ныгъэ-гъэсэныгъэ IэнатIэм хуиIэ 
лъа гъуныгъэ лъэщым малъхъэди-
сым хуэдэу узэщIешэри, - жаIэрт Без-
рокъуэм и нэIэм щIэту лажьэхэм. - 
ЩIэныгъэ куу зыбгъэдэлъ, зэфIэкI 
лъагэ зиIэ, цIыху хэтыкIэ екIу зыхэлъ, 
акъыл жанкIэ Тхьэр зыхуэупса ди 
унафэщIым и бзэ къудейри удэзы-
хьэхщ, текIуэныгъэщIэхэм укъыхуе-
зы джэщ.

Безрокъуэ Еленэ зи пашэ IэнатIэм 
мы зэманым къалэнышхуэхэр егъэ-
защIэ КъБР-м Егъэджэныгъэмрэ 
щIэ ныгъэмкIэ и министерствэм 
 къепха зыужьыныгъэ центр зэ мы-
лIэужьыгъуэхэм я лэжьыгъэр зэ-
гъэуIунымкIэ. Абы къыдэкIуэу пыщIэ-
ныгъэ инхэр яхуиIэщ зэреджэ про-
граммэм и лейуэ сабийхэмрэ 
ны б жьы щIэхэмрэ щадэлажьэ Iуэху-
щIапIэхэу Кавказ Ищхъэрэ федера-
льнэ щIыналъэм итхэм. ЦРТДЮ-м 
щызэфIах лэжьыгъэхэмрэ щекIуэкI 
Iуэху зехьэкIэ мардэхэмрэ абыхэм 

ящыщ куэдым я дежкIэ щапхъэщ. 
ГъащIэм декIуэкIыфын, зи зэфIэкI-

хэмрэ зэчийрэ нэсу къызыкъуэзыхы-
фу абыхэмкIэ лъагапIэщIэхэм нэсы-
фын цIыху насыпыфIэ гъэсэнырат 
Безрокъуэм и дежкIэ нэхъыщхьэр. 
«Гъэсэныгъэ екIу зыхэлъ щIэблэрщ 
щIэныгъэм и нэхум хуэпшэфынур» 
 къыхуеджэныгъэм щIэ ту игъэлэ-
жьащ абы центрым и IэщIагъэлIхэр, 
зи творческэ къулеигъэ инхэр зи гъэ-
сэнхэм тыхь яхуэзыщI гуп зэкъуэтыр. 
Педагогикэ гупсысэкIэ жанрэ цIыху 
хэтыкIэрэ зыщIэ унафэщIым хулъэ-
кIащ и лэжьакIуэхэм ящыщу дэтхэнэ 
зыми бгъэдыхьэкIэ хэха къыхуи-
гъуэтын, абыхэм ябгъэдэлъ твор чес-
кэ къулеягъыр ныбжьыщIэхэм нэсу 
иратыфы ным гулъытэшхуэ хуи щIырт. 
ЩIэблэм хэкупсэ гъэсэныгъэ яхэлъу, 
лъэпкъ хабзэмрэ щэнхабзэмрэ зы-
щамы дзейуэ, хьэл-щэн дахэ яIэу, гу-
дзакъэрэ хэлъэтрэ ядэплъа гъуу къэ-
гъэ тэджыныр - ахэрат Без рокъуэр зи 
унафэщI IуэхущIапIэм щы нэхъыщ-
хьэхэр. «Уэсмэн къэра лыгъуэ цIыкIу-
кIэ» зэджэж гупыр зы унагъуэшхуэм 
хуэдэу зэдопсэурт, зэдэлажьэрт, зэ-
гурыIуэныгъэрэ пщIэ рэ, хабзэрэ нэ-
мысрэ щытепщэу. Уна фэщIым и гъа-
щIэр я щапхъэу, и анэ ущиер я гъуэгу-
гъэлъагъуэу зы егъэджакIуэ щIэблэ-
къым центрым къы щытэджар. Хэти а 
IуэхущIапIэм ноби Iутщ, адрейхэри, 
лэжьэкIэ пэрытым и мардэхэм щы-
гъуазэ хъуакIэу, республикэм и нэ-

гъуэщI егъэджэныгъэ IэнатIэхэм я 
зэфIэкIхэр щагъэлъагъуэ. А псоми, 
шэч хэмылъу, Безрокъуэм и фIыгъэ 
ин хэлъщ.

Зи IэщIагъэм хуэпэж бзылъхугъэ 
щыпкъэм пщIэ ин къыхуэзыщIыр 
къы дэлажьэхэм я закъуэтэкъым, атIэ 
ар апхуэдэу я псалъэ гуапэ щыщIэр-
тэкъым центрым и гъэсэну зэгуэр 
щытахэм. Еленэ абы зэрыщыIа илъэс 
40-м щIигъум къриубыдэу ныбжьы-
щIэ щэ бжыгъэхэм ядэлэжьащ цен-
трым и лэжьакIуэхэр. ЖыпIэ хъунущ 
абыхэм ящыщ куэдым я цIэхэр егъэ-
джакIуэм и гум илъу, абыхэм зы-
Iэрагъэхьэ ехъулIэныгъэхэм и лъэр 
нэхъри жан ящIу зэрыщытар. 

Апхуэдэ псэ хьэлэл лэжьыгъэр 
 гулъытэншэ хъуакъым. Безрокъуэр 
УФ-м и щэнхабзэ, егъэджэныгъэ 
 IэнатIэхэм я унафэщIхэм я урысейпсо 
зэгухьэныгъэм хэтащ, «Илъэсым и 
бзылъхугъэ - 2005» цIэ лъагэр зыхуа-
гъэфэща Еленэ СССР-м, УФ-м проф-
тех егъэджэныгъэмкIэ я отличникщ, 
Урысей Федерацэм щыпсэу лъэпкъ-
хэм я Артиадэ зыбжанэм я лауреатщ. 
ЩIэблэр хэкупсэу гъэсэным хуищIа 
хэлъхьэныгъэшхуэм папщIэ КъБР-м 
и Правительствэм и ЩIыхь тхылъыр, 
Урысейпсо Жылагъуэ комиссэм къы-
б гъэдэкI дыжьын медалыр, нэгъуэщI 
фIыщIэ, щытхъу тхылъхэр, дамыгъэ-
хэр къратащ. 

ТАМБИЙ  Линэ.

Адыгэ жылагъуэ зэгухьэныгъэхэр зэзыгъэуIу советыр хуощыгъуэ Шэшэн МуIэед Умар и 
къуэм и унагъуэм ар дунейм зэрехыжам къыхэкIыу.

Республикэ прокуратурэм 
я щхьэ шынагъуэншагъэр 
къызэгъэпэщынымрэ фи-
зическэу хъумэнымкIэ и къу-
дамэм и унафэщI Содель 
Олегрэ а къудамэм и проку-
рор нэхъыжь Ризаев Зураб-
рэ шыщхьэуIум и 20-м хэтащ 
Къэбэрдей-Балъкъэр Рес-
публикэр илъэси 100 щри-
къум хуэгъэпсауэ Iуащхьэ-
махуэ щекIуэкIа «Эльбруси-
ада-2022» Iуэхум. 

IУАЩХЬЭМАХУЭ и щыгум 
ихьэну я мураду къызэхуэса-
хэм Европэм и къурш нэхъ 
 лъагэ дыдэм зэрыдэкIынум 
махуитхукIэ зыхуагъэхьэзы-
ращ, бгылъэхэмрэ лъагапIэ-
хэмрэ лъэсу къыщакIухьащ, я 

Iэпкълъэпкъхэр къапэщылъ 
гъуэгуанэм хуапсыхьу.

Гупышхуэу ежьахэм яхузэ-
фIэкIащ Iуащхьэмахуэ и 
 КъуэкIыпIэ, КъухьэпIэ щыгу-
хэм нэсыну. 

«Эльбрусиада-2022» Iуэхур 

гуфIэгъуэ щытыкIэм иту щы-
зэхуащIыжым Iуащхьэмахуэ 
дэкIыным хэта псоми иратащ 
Урысейм АльпинизмэмкIэ и 
федерацэм и сертификатхэр. 

УАРДЭ  Жантинэ.

5. СКА
6. «Спартак-Налшык»
7. «Форте»
8. «Черноморец»
9. «Динамо» Ст.
10. «Дружба»
11. «Легион Динамо»
12. «ЕсэнтIыгу»
13. «Мэшыкъуэ-КМВ»
14. «Алания-2»

Налшык дэт Театр 
щхъуан тIэм иджыблагъэ 
ще  кIуэкIащ Къэбэрдей- 
Балъкъэрыр къызэ рызэ-
рагъэ пэщрэ илъэси 100 
зэрырикъум хуэгъэпса 
пшыхь дахэ. Абы хэтащ 
респуб ликэм и къэфакIуэ 
нэхъыфIхэу «Кабардинка», 
«Балкария», «Терс кие каза-
ки» гупхэр. 

НЭЖЭГУЖАГЪРЭ дэрэжэ-
гъуэкIэ гъэнщIа пшыхьыр 
куэд зыщыгуфIыкIа Iуэху-
гъуэщ. Япэрауэ, ар къызэ ры-
мыкIуэу дахэу къызэрагъэ-
пэщат (гупхэм я къафэ 
 нэхъыфIхэр ягъэзащIэрт). 
ЕтI уанэрауэ, концертыр 
пщIэн  шэти, хуей дэтхэнэри 
еплъыну Iэмал ягъуэтащ. 
 Театр щхъуантIэм тIысыпIэ 
нэщI имыIэу цIыхухэр къы-
зэрекIуэлIар, ансамблищыр 
ди щIыналъэм фIыуэ зэры-
щалъагъум и щыхьэту къэп-
лъытэ хъунут. Къызэгъэпэ-
щакIуэхэм зэрыжаIамкIэ, 
абы къекIуэлIам я нэхъыбэр 
ди республикэм зы щы зы-

«Абазэхэр - къызытехъукIар, тхыдэр, лъэпкъ теплъэр» - 
аращ зэреджэр КIэрашэ Тембот и цIэр зезыхьэ Адыгэ 
щIэныгъэ-къэхутакIуэ институтым лъэпкъ щIэныгъэ-
хэмрэ цIыхубэ гъуазджэмкIэ и къудамэм и щIэныгъэ 
лэжьакIуэ пашэ, тхыдэ щIэныгъэхэмкIэ доктор Хъуэткъуэ 
Самир иджыблагъэ къыдигъэкIа тхылъ гъэщIэгъуэным.

АБАЗЭХЭР зи къежьапIэри зи тхыдэри Кавказым епха и 
щIыдэлъху лъэпкъ мащIэхэм ящыщ зыщ, Къэрэшей-Шэр-
джэсым и къуажэ 13-м щопсэу. 2010 гъэм Урысейм и цIыху-
хэр щабжым мин 56-м тIэкIу щIигъуу къалъытащ. Къы-
щынэмыщIауэ, нобэ абазэхэр щопсэу Адыгейми, Къэ бэр-
дей-Балъкъэрым, Ставрополь, Краснодар щIыналъэхэм, 
Тыркум, Си рием, Иорданием, Америкэм и Штат Зэгуэтхэм. 
Куржы- Абхъаз зауэм иужькIэ, абазэхэм ящыщ куэд къэра-
лыгъуэ зыгъуэта Абхъаз щIыналъэм Iэпхъуащ.

Абазэхэр бзэкIи, хабзэкIи, дуней тетыкIэкIи адыгэхэм тпэ-
гъунэгъу лъэпкъщ. ЛIакъуитIу - ащыуэрэ щхъэрауэу - зэха-
гъэкI лъэпкъым и анэдэлъхубзэр Iурылъми, адыгэбзэр 
зымыщIэ щIагъуэ яхэткъым, IыхьлыгъэкIэ адыгэхэм емып-
хари мащIэ дыдэщ. Абазэхэр куэд дыдэ мыхъуми, тхыдэш-
хуэ къызэранэкIащ. Ар гуэх имыIэу епхащ Кавказ Ищхъэрэ 
щIыналъэм, икIи, ар къыхэгъэщын хуейщ, лъэпкъым и эко-
номикэри, и жылагъуэ-политикэ гъащIэри адыгэ дунейм 
хэу хуэнауэ къэгъуэгурыкIуащ.

Абазэхэр нобэрей Щачэ (Сочэ), Абатэкъалэ (Гагрэ) я Iэ-
гъуэблагъэм, бгылъэ щIыпIэхэмрэ хы Iуфэмрэ, абы къы-
дэкIуэу Лабэрэ Инжыджрэ щыпсэуащ. Абазэхэм ящыщ куэд 
Къэбэрдейм исащ. ИужькIэ адыгэбзэм техьэу адыгэ хэм 
яхэзэрыхьыжами, къызытекIар зэрыабазэр ящымы гъуп-
щауэ апхуэдэщ.

Абазэхэмрэ адыгэхэмрэ я жылагъуэ гъащIэр зэхэухуэ-
науэ, зауэкIи хъеркIи зэлъэIэс зэпыту зэрыщытам, я ма-
щIагъым къыхэкIыу зи щхьэ бжыгъэкIэ нэхъыбэ адыгэхэм 
халъытэрэ абыхэм щIагъуэу къызэрыхамыгъэщхьэхукIым 
папщIэ, и тхыдэм щыщ Iуэхугъуэ пыухыкIахэр къэпхутэну, 
зэхуэбгъэкIуэну икIи бджыну псынщIэ дыдэтэкъым. ЩIэ-
ныгъэм къытехьэлъэ а щыщIэныгъэр зэригъэзэхуэжауэ 
жыпIэ хъунущ Хъуэткъуэ Самир иджыблагъэ дунейм 
къытригъэхьа тхылъышхуэм.

«Абазэхэр - къызытехъукIар, тхыдэр, лъэпкъ теплъэр» 
тхылъыр фафIэшхуэм къыщымынэу, икIи купщIафIэщ. Ар 
IыхьитIу зэхэтщ. Япэ Iыхьэм Хъуэткъуэм щыхузэфIэкIащ 
Шэрджэс щIыналъэм къихьа зыплъыхьакIуэхэм, зе кIуэлI-
хэм, дзэзешэхэм, щIэныгъэлIхэм къащIэна тхыгъэ гъуэты-
гъуейхэм, уеблэмэ иджыри къыздэсым дунейм къытемы-
хьахэм, пыухыкIауэ абазэхэм ятеухуауэ ит пычыгъуэхэр 
 къыхихыу зэригъэуIун, абазэ гъащIэм и лъэныкъуэ куэдыр 
къызэщIэзыубыдэ Iуэхугъуэхэм гулъытэ хэха яхуэзыщIа 
цIыхухэм я Iуэху еплъыкIэхэр къанэ щIагъуэ щымыIэу зэ-
ригъэкIэсын. ЕтIуанэ Iыхьэм Хъуэткъуэм Урысейм и архив 
зэмылIэужьыгъуэхэм къыхиха тхыгъэхэр щызэкIэлъигъэ-
кIуащ. Мыбдеж ущрихьэлIэнущ абазэхэр щыпсэуа щIыпIэ-
хэм къыщегъэжьауэ абыхэм я гъащIэм хэлъа щхьэхуэ-
ныгъэхэр, жылагъуэ-политикэ зэхэтыкIэм, хабзэ зехьэкIэм, 
лъэпкъхэм зэрахущытымрэ езыхэр лIакъуэ-лIакъуэкIэ зэ-
рызэхуэхъухэмрэ тепсэлъыхь архив документхэм. Нэхъыбэр 
нобэр къыздэсым дунейм къытехьакъым, къэхутакъым, 
щыIэ щIэныгъэ лэжьыгъэхэми хыхьакъым.

Тхылъыр зыIэрыхьэнухэм я дежкIэ хуабжьу гъэщIэгъуэн 
икIи щIэщыгъуэ хъунущ абы кIэрыдзэн папщIэу къыкIэ-
лъыгъэкIуа пасэрей картэхэр. Тхыдэжьым къыщыщIэдзауэ 
XIX лIэщIыгъуэм къэс абазэхэр щыпсэуа щIыпIэхэр IупщIу 
къызыхэщыж картэхэр абазэ лъэпкъ щIэныгъэр ипэкIэ 
 зыгъэкIуэтэн щхьэусыгъуэфI зэрыхъунум шэч хэлъкъым.

Пэублэ псалъэм Хъуэткъуэ Самир зэрыщыжиIэщи, аба-
зэхэр Шэрджэсымрэ Абхъаз пщыгъуэмрэ я политикэ гъа-
щIэм зи IыхьэфI хэзылъхьэу къекIуэкIа лъэпкъщ. Къэралы-
гъуэ ямыIами, ахэр къызыдэхъуа лъэпкъхэм я политикэ ду-
нейм и джэлэсу, лъэданэ ин Iуэхугъуэхэм я зэблэгъэкIакIуэу, 
жыпIэнуращи, политикэ къару лъэщу къекIуэкIащ.

Тхылъыр яхуэщхьэпэнущ Кавказ Ищхъэрэ щIыналъэм и 
тхыдэм дихьэх дэтхэнэ зыми, бзэ къабзэкIэ, шэрыуэкIэ икIи 
гуитIщхьитI къызыхэмыкI псалъэ зэкIэлъыгъэкIуэкIэ иIэу 
гъэпсащ. Нало Заур и фIэщу жиIэрт адыгэ IуэрыIуатэри 
лъэпкъ хабзэхэри нэсу пхуэмыджыну, абазэхэм я щхьэхуэ-
ныгъэхэр къыхыумылъытауэ. Дэри абыкIэ дыарэзыщ. Адыгэ 
тхыдэр нэсу икIи хуэфIу дэзыгъащIэхэм ящыщщ абазэ 
 дунейм къытхузэIуих щэхур, а щэхум и тхыдэ хьэлэмэтыр.

ТАБЫЩ  Мурат.

Къэбэрдей-Балъкъэрым мафIэсым пэщIэт-къегъэлакIуэ 
и IуэхущIапIэм и часть №8-м щекIуэкIащ «Къудамэм и 
 командир нэхъыфI», «МафIэсгъэункIыфI автомобилым и 
водитель нэхъыфI» цIэм щыщIэбэна еплъыныгъэ-зэпеуэ. 
Абы хэтащ IуэхущIапIэм и къудамэ псоми я лIыкIуэхэр.

АР ирагъэкIуэкIащ мафIэсгъэункIыфIхэр я лэжьыгъэм зэ-
рыхьэзырыр къапщытэн, я IэщIагъэм нэхъ хуэIэкIуэлъа-
кIуэхэр къыхэхын, апхуэдэуи къудамэхэм я командирхэмрэ 
мафIэсгъэункIыфI автомашинэхэр зезыгъакIуэхэмрэ я Iэза-
гъэм хагъэхъуэн мурадкIэ. Гулъытэ хуащIащ теорием зэрыха-
щIыкIыр, я щIэныгъэр къызэрагъэсэбэпыфыр къэгъэ нэ Iуэ-
ным. КIэщIу жытIэнщи, я зэфIэкIыр щагъэлъэгъуащ лэжьы-
гъэм пыщIа унэтIыныгъэ зыбжанэм.

2022 гъэм и командир нэхъыфI хъуащ «Къэбэрдей-Балъ-
къэрым мафIэсым пэщIэт-къегъэлакIуэ IуэхущIапIэ» ГКУ-м и 
мафIэс-къегъэлакIуэ часть №20-м и лэжьакIуэ БжыкIший 
Ашэмэз (Бахъсэн район, Къубэ-Тэбэ къу). Нэгъаби хуэдэу, 
етIуанэ увыпIэр къихьащ ПСЧ-9-м и лэжьакIуэ Даур Ильяс 
(Дзэлыкъуэ район, Дзэлыкъуэкъуажэ), нэгъабэ бжьыпэр 
зыубыдауэ щыта Нэужьокъуэ Анзор (ПСЧ-6, Май къалэ) 
ещанэ хъуащ.

МафIэсгъэункIыфI автомашинэм и шофёр нэхъыфIу 
 къалъытащ Дзыгъуэнэ Мурат (ПСЧ-14, Анзорей къуажэ, 
Лэскэн район). ЕтIуанэ увыпIэр иубыдащ Лыджыдэ Беслъэн 
(ПСЧ-17, Каменномост къуажэ, Дзэлыкъуэ район), ещанэ 
увыпIэр лъысащ ЛIызам Заур (ПСЧ-15, Зеикъуэ къуажэ, Бахъ-
сэн район). 

Къэбэрдей-Балъкъэрым мафIэс-къегъэлакIуэ IэнатIэм и 
пресс-IуэхущIапIэм и лэжьакIуэ Сэбан Арсен къызэрыджиIа-
щи, зэпеуэхэм щытекIуахэр ягъэлъэпIащ, гулъытэ хуащIащ. 

ДЫГУЛЫБГЪУ  Жантинэ. 

Махуэшхуэпежьэ

МафIэсгъэункIыфI
къэмылэнджэжхэр

Абазэхэм я дунеймлIэртэкъым. Иджы, апхуэдэ 
Iэмал, ари пщIэншэу, зэрыз-
гъуэту, сыкъэкIуащ, икIи сы-
ху щIегъуэжакъым. ГукIи псэ-
кIи зызгъэпсэхуауэ сокIуэж. 
Гукъеуэ сиIауи сымыщIэжу 
гукъыдэж къызатащ. ФIыщIэ 
яхузощI къызэгъэпэща кIуэ-
хэм, - жеIэ пшыхьым дызыщ-
рихьэлIа Щоджэн Нинэ. 

Концертыр къызэзыгъэпэ-
щар КъБР-м ЩэнхабзэмкIэ и 
министерствэрщ. Абы и уна-
фэщI  Къу махуэ Мухьэдин 
пшыхьым теухуауэ къыщып-
салъэм, ар пIалъэ кIэщIым 
 къриубыдэу зэрагъэхьэзырам 
и гугъу ищIащ. 

- МахуипщI дэкIмэ, ди рес-
публикэм аргуэру щекIуэкIы-
нущ къэфакIуэ гупхэм я кон-
церт ин. Ауэ абы ансамбль 
нэхъыбэ хэтынущ. А пшы-
хьым къедгъэблэгъащ ди 
 къуэш республикэхэм я къэ-
факIуэ гуп цIэрыIуэхэр. Ара-
ти, дэ мурад тщIащ абы и пэ 
къихуэу, ди ансамблхэм я 
концерт щхьэхуэ тщIыну, - 
жеIэ Къумахуэ Мухьэдин. 

- Ди насып кърихьэкIри, 
концертыр зэрыщыIэр къэт-
щIащ. «Абы фымыкIуэмэ, 
фыхущIегъуэжынущ», - щы-
жаIэм си фIэщ хъуакъым. 
Иджы соплъри, защызгъэн-
щIыркъым, - жеIэ Саратов 
щIыналъэм къикIауэ ди деж 
зыщызыгъэпсэху Сычёвэ Га-
линэ. - Бгырыс къафэхэр зэ-
рыгъэщIэгъуэныр сщIэрт, ауэ 
апхуэдэ дыдэу телъыджэ  си 
гугъакъым. Си къуэрылъху 
цIыкIу си гъусэщи, ар мыбы 
щIэсыху, бгырыс къафэхэм 
зыхуигъэсэну къытехьащ. 
Кон цертыр, къанэ щымыIэу, 
телефоным трезгъэтхащ, 
унэм сыкIуэжмэ, сыщыхуейм 
сеплъыжыфын, ди благъэ-
Iыхьлыхэм езгъэлъэгъун хуэ-
дэу, - жеIэ хьэщIэм.

ЩОМАХУЭ  Залинэ.

Сурэтхэр  Къарей Элинэ  
трихащ.

«Алания-2» (Владикавказ) 
- «Спартак-Налшык» (Нал-
шык) - 0:4 (0:1). Грознэ. Би-
лимхановым и цIэр зезыхьэ 
стадион. ШыщхьэуIум и 21. 
ЦIыху 50 еплъащ. 

Судьяхэр: Матвеев (Тро-
ицк). Магомедов (Мэхъэч-
къалэ). Охрименкэ (Мей-
къуапэ). 

«Алания-2»: Дзагоев, Гио-
ев, Саумов, Карасев, Базаев 
(Дудаев, 63), Мецаев (Губи-
ев, 46), Кодзасов, Гогниев, 
Цогоев (Дряев, 63), Гри-
горьев (Гаглоев, 63), Меле-
кесцев (Хокришвили, 63). 

«Спартак-Налшык»: Ми-
цаев, Далиев, КIэдыкIуей 
(Къуэдзокъуэ, 68), Мэкъуауэ, 
Ольмезов, Торосян (Къу-
мыкъу, 79), Дэхъу, Масленни-
ков, Хьэшыр (Топурия, 53), 
ХъутIэ (Черткоев, 68), ЛIуп 
(Ашуев, 68). 

Топхэр дагъэкIащ: Торо-
сян, 30 (0:1). Хьэшырым, 46 
(0:2). ЛIупым, 50 (0:3). Ашуе-
вым, 90+4 (0:4). 

Дагъуэ къыхуащIащ Мэ-
къуауэм.

УРЫСЕЙ Федерацэм фут-
болымкIэ и етIуанэ лигэм и 
Япэ гупым щекIуэкI зэхьэ-
зэхуэм ипкъ иткIэ шы щхьэу-
Iум и 21-м Владикавказ 
 щы зэхэтащ «Алания-2»-мрэ 
«Спар так-Налшыкымрэ» я 
зэIущIэр. 

Тхьэмахуэ ипэкIэ Къэбэр-
дей-Балъкъэрым и футбол 
командэ нэхъыщхьэм зэ -
хьэ зэхуэм щыпашэр зэры-
хигъэщIам жыджэрагъыш-
хуэ къритауэ иджырей зэ-
пэщIэ тыныгъэр къыщIи-
дзащ. ЗэIущIэм и япэ 
да къикъэм щегъэжьауэ 
хьэщIэхэр я гъу нэгъу рес-
публикэм и фут болистхэм 
ятегуплIат зы ебгъэ ры кIуэ-
ныгъэм адрейр къыкIэ-
лъыкIуэу ди щIалэхэр ипэкIэ 
кIуатэрт. 

Ебланэ дакъикъэр екIуэ-
кIыу арат «Спартак-Налшы-
кым» зэIущIэм и бжыгъэр 
къы зэIуихыну IэмалыфI ды-
дэ къыщыхукъуэкIам. Нал-
шыкдэсхэм я ебгъэрыкIуэ-
ныгъэхэм ящыщ зым хэту хэ-
гъэрейхэм я гъуащхьэтетым 
топыр къигъэлъеижащ, абы 
япэу нэса ХъутIэр лъэщу 
 еуащ икIи Дзагоевыр зы-
лъэмыIэс топыр гъуэм щы-
дыхьэм гъуащхьэхъумэхэм 
ящыщ зым къригъэгъэзащ. 

Пашэри къыкIэрыхури
я зэхуэдэу хагъащIэ

Абы кIэлъеуэжа Дэхъур те-
хуакъым. 

Зэман дэкIри, владикав-
каздэсхэм контратакэ лъэщ 
 къы зэрагъэпэщащ. Хэгъэ-
рей хэм къызэкъуаха жы-
джэрагъым хуэмыхьэзыра 
ди гъуащхьэхъумэхэм напIэ-
зыпIэм топыр зыIыгъ фут-
болистхэр яIэщIэкIащ. Ар-
щхьэкIэ Мицаевым хуэзан-
щIэ дыдэу къэхута Гогниевыр 
гъуэм зымащIэкIэ техуа-
къым. 

«Алания-2»-м и ебгъэры-
кIуэ ныгъэ закъуэтIакъуэхэр 
ди щIалэхэм я джэгукIэм и 
теплъэм зэран зэрыхуэхъу ш-
хуи щыIэтэкъым - «Спартак-
Налшыкыр» зэрыжыджэрт. 
Апхуэдэу ЛIупым къригъэжьа 
ебгъэрыкIуэныгъэм хьэ щIэ-
хэм ехъулIэныгъэ къахуихьы-
ным зымащIэщ иIэжар. Ис-
лъам штрафнойм щихьэм 
топыр Дэхъум и дежкIэ игъэ-
жащ. Иужьрейр хэгъэрейхэм   
я гъуащхьэтетым хуэзанщIэ 
къэхъуа нэужь лъэщу еуащ, 
арщхьэкIэ щытыкIэр зи нэIэ 
тет Дзагоевым топыр къищ-
тащ. 

Апхуэдизу жыджэру ипэкIэ 
кIуатэ ди щIалэхэм я гугъуе-
хьым хуэфэщэн тыгъи къы-
пэкIуащ. Зи чэзу ебгъэры-
кIуэ ныгъэм хэту топыр къы-
зы Iэрыхьа Торосян штраф-
нойм щихьэм лъэщу еуащ 
икIи гъуащхьэтетыр лъэмы-
Iэсу абы пэжыжьэ плIанэпэм 
ды хьащ - 0:1. 

ДжэгукIэм хуэфэщэн бжы-
гъэр къызэзыгъэпэща хьэ-
щIэ хэм щытыкIэр псори я 
IэмыщIэ иралъхьат, я еб-
гъэрыкIуэныгъэхэри нэхъ 
жан, нэхъ шынагъуэ хъуат. 

ЗэIущIэм и япэ Iыхьэм щы-
щу хэгъэрейхэм я жыджэра-
гъыу къыхэбгъэщ хъунур        
39-нэ дакъикъэм къызэра-
гъэпэща контратакэрщ. 
«Ала ния-2»-м и ебгъэры кIуэ-
ныгъэм хэту топыр къы-
зыIэрыхьа Гогниевыр абы 
щхьэкIэ лъэщу еуащ, ар-
щхьэкIэ зымащIэкIэ пере-
кладинэм щхьэпрылъэтащ. 

Джэгум и дэтхэнэ дакъи-
къэри «Спартак-Налшыкым» 
сэбэпынагъ пылъу зэры-
ригъэкIуэкIыным хущIэкъурт. 
Япэ Iыхьэм къыщIагъуа 
иужь рей дакъикъэр екIуэ -
кIыу абыи ехъулIэныгъэ къа-
хуихьащ. Ди щIалэхэм я еб-
гъэрыкIуэныгъэм хэту Черт-
коевыр штрафнойм щихьэм 

лъэщу гъуэм еуащ. Гъуащ-
хьэтетым къригъэгъэза то-
пыр Хьэшырым и дежкIэ 
къэлъеящ. Абы кIэлъеуэжа 
Алан зэIущIэм и бжыгъэр 
 игъэбэгъуащ - 0:2. 

Япэ Iыхьэр зэриуха щIы-
кIэм тету етIуанэми къыщIи-
дзэжащ - «Спартак-Налшы-
кыр» зэрыжыджэрт, ипэкIэ 
кIуатэрт. Загъэпсэхуу къызэ-
рихьэжрэ зэман дакъикъэ 
зыбжанэ фIэкIа дэмыкIами, 
ди щIалэхэм тIэунейрэ Дза-
гоевыр ягъэгузэвэну яху зэ-
фIэкIат. 

Джэгум и япэ дакъикъэхэм 
щегъэжьауэ зыхъумэжыны-
гъэм телажьэ хэгъэрейхэм я 
гъуащхьэхъумэхэм зы зэ-
манкIэ набдзэгубдзаплъа-
гъэр яфIэкIуэдащ. «Ала-
ния-2»-м и штрафнойм 
 къы IумыкI ди щIалэхэм 
 щы тыкIэр напIэзыпIэм къа-
гъэ сэбэпащ. ЛIупым къы Iэ-
рыхьа топыр гъуащхьэхъу-
мэхэм Iэзэу яблихри игъажэ 
щIыкIэ гъуэмкIэ иутIыпщащ. 
Апхуэдэ къекIуэкIыкIэм хуэ-
мыхьэзыра гъуащхьэтетыр 
топым кIэлъыIэбэну игу къэ-
кIыхакъым - 0:3. 

Я гур гъэтIылъауэ, шэч 
къызытумыхьэн джэгукIэрэ 
абы хуэфэщэн бжыгъэрэ зэ-
тезыгъэува «Спартак-Нал-
шыкым» и джэгукIэр нэхъ 
зэпэшэчауэ иригъэкIуэкI 
 хъуащ. Апхуэдэу щыт пэтми, 
контратакэ шынагъуэншэ за-
къуэтIакъуэххэ мыхъумэ, хэ-
гъэрейхэм зы Iэмали ягъуэ-
тыртэкъым Мицаевым и 
 гъуэм къекIуэлIэну. 

Налшыкдэсхэм ящыщу 
владикавказдэсхэм я гъуащ-
хьэхъумэхэм лэжьыгъэ мы-
тыншхэр къыхузэрагъэпэ-
щащ Черткоевым, Торося-

ным, Къумыкъум. Абыхэм я 
ебгъэрыкIуэныгъэхэр «Ала-
ния-2» и футболистхэм къы-
зэтрагъэувыIащ, е ди щIа-
лэхэр зэуа топхэр гъуэм те-
хуакъым. 

ХьэщIэхэр арэзы къэзыщI 
бжыгъэр зэIущIэм кIэух 
 хуащIауэ зэпэщIэтыныгъэм 
хухаха зэман нэхъыщхьэр и 
кIэм нэблэгъащ. АрщхьэкIэ, 
къызэрыхэдгъэщащи, джэ-
гум и дэтхэнэ дакъикъэми 
сэбэпынагъ къыхуэзыхьыну 
хущIэкъу ди щIалэхэр къэу-
выIэтэркъым. КъыщIагъуа 
еплIанэ дакъикъэр екIуэ - 
кIыу кIэух бжыгъэр «Спартак- 
Налшыкым» и иужьрей еб-
гъэрыкIуэныгъэр къызэри-
гъэпэщащ. Штрафнойм щи-
лъадэм топыр къызыIэрыхьа 
Ашуевым зэ еуэгъуэкIэ абы 
гъуэмкIэ иригъэунэтIащ икIи 
бжыгъэр 0:4-м хуигъэкIуащ. 

Зэхьэзэхуэм и турнир таб-
лицэм щыпашэм къыкIэ -
лъыкIуэу текIуэныгъэм и 
IэфIагъыр зэкIэ зэхэзымы-
щIа  владикавказдэсхэри 
бжы гъэш хуэкIэ хагъэщIауэ 
«Спартак-Налшыкым» и 
ехъу лIэныгъэхэм хигъэ-
хъуащ. 

ЕтIуанэ лигэм и Япэ гупым 
и ещанэ джэгугъуэм и адрей 
зэIущIэхэм мыпхуэдэ бжы-
гъэхэр къарикIуащ: «Легион 
Динамо» (Мэхъэчкъалэ) - 
«ЕсэнтIыгу» (ЕсэнтIыгу) - 
3:1, «Кубань-Холдинг» (Пав-
ловскэ) - «Ротор» (Волго-
град) - 1:5, «Дружба» (Мей-
къуапэ) - «Форте» (Таганрог) 
- 1:2, «Мэшыкъуэ-КМВ» 
(Псы хуабэ) - «Биолог-Но-
воку банск» (Прогресс) - 1:2, 
«Динамо» (Ставрополь) - 
СКА (Дон Iус Ростов) - 0:0, 
«Черноморец» (Новорос-
сийск) - «Чайка» (Песчнокоп-
скэ) - 0:2.

КъыкIэлъыкIуэ джэгугъуэр 
«Спартак-Налшыкым» и ста-
дионым щригъэкIуэкIынущ. 
ШыщхьэуIум и 27-м абы 
 къригъэблэгъэнущ Мейкъуа-
пэ и «Дружба»-р. 

ЖЫЛАСЭ  Замир.

гъэп сэхухэм ящыщт. Псом 
хуэ мыдэу гур хигъахъуэрт а 
хьэ щIэхэр ди артистхэм, 
 къа фэхэм, фащэхэм дахьэ-

хауэ зэрытепсэлъыхьыр щы-
зэ хэпхкIэ.

Лъэпкъым и дуней тетыкIэр 
къызытещ къафэхэмкIэ пшы-

хьыр къызэIуахащ дуней псор 
зытхьэкъуа «Кабардинка» 
гупым. Iэгуауэ инхэр хуаIэ -
тащ «Балкария», «Терские 

 казаки» ансамблхэми.
- Илъэс куэд щIауэ сыщIэ-

хъуэпсырт мы гупхэм я кон-
церт сыкIуэнууи, къызэхъу-

Зы жыли зы унагъуи щыIэ къы-
щIэкIынкъым гуныкъуэгъуэ гуэррэ 
 зэгъэзэхуапхъэ Iуэхурэ имыIэу. Зэ-
рыхъукIэ апхуэдэхэм Iэмал къыхуа-
гъуэт, ахэр лъэныкъуэ ирагъэз. Ауэ 
абы  папщIэ къызыфIэIуэху цIыхум гу 
лъитэн хуейщ, икIэщIыпIэкIэ ар зэ-
ригъэзэхуэжын хуэдэу. 

ЗЫМИ и жагъуэ сщIынуи зыгуэрым 
щхьэкIэ щхьэхуэу сышхыдэнуи сыхуей-
къым, ауэ нобэ къалэмыр къызэзыгъэ-
щтар апхуэдэ гуныкъуэгъуэщ. Лэскэн 
районым хыхьэ Урыху (Къугъуэлъкъуей) 
къуажэм Октябрь революцэм и илъэс 
70-м и цIэр зезыхьэ и уэрамым сытесщ 
сэ. Илъэс зыбжанэ хъуауэ ди уэрамым 
хуиту укъытехьэфыркъым абы дэт мэ 
Iейм и зэранкIэ. Уи щхьэ закъуэкIэ зы-
гуэр зэпщIэфын Iуэхукъыми аращ ар 

Ущызэхамыхым  и  деж
лъэныкъуэ щIытхуемыгъэзыр. 

Iуэхум и пэр умыщIэмэ и кIэр пщIэр-
къым. Къэбэрдей-Балъкъэрми нэгъуэщI 
щIыпIэхэми зи лэжьыгъэмкIэ къыща-
щIэу щыта Урыху консерв заводым къы-
щагъэсэбэпа псыр къызэрыщIэкI бжьа-
мийр ди уэрамращ зрикIуэр, къуажэ 
псом и кIыхьагъкIэ (заводыр къуажэкум 
итщ, бжьамийр къуажэм докI) пхокI 
жыпIэмэ ущымыуэну. IуэхущIапIэр мы-
лэжьэжми, бжьамийм псы фIей иджы -
ри ирокIуэ, зи бжэIупэм блэкI уна -
гъуэхэм я канализацэр абы хыхьэу ящIы-
гъащи. Иджы Iуэхуращ: ди гъунэгъумрэ 
дэрэ ди зэхуакухэм деж хуэзэу къыщи-
удащ ар, зэманым жьы дэхъуа е зы-

гуэрым икуда, тхьэм ещIэ. АпхуэдизкIэ 
мэ къыдех, апхуэдизкIэ уегъэмэхъашэ-
ри, куэбжэм укъыдэбэкъукIыну ухуей-
къым, сабий къыдэбгъэкIыным и гугъу 
умыщIыххи. 

Си щIалэхэр кIуащ администрацитIми 
- районми къуажэми. КъикIаIакъым. 
ЯхуемыщIэнурами иращIэну хуэмейми 
сщIэркъым, ауэ дэ икъукIэ гугъущэ дохь-
ри, слъэмыкIыжу сытхьэусыхэу аращ 
«Адыгэ псалъэ» газетыр къэзгъэсэбэ-
пауэ. Къулыкъу зыIыгъхэм ущызэхамы-
хым и деж нэгъуэщI Iэмал улъыхъуэн 
 хуей мэхъу. 

ХЬЭМЫКЪУЭ Зое,
Урыху  къуажэ. 

БжыкIший Ашэмэз Дзыгъуэнэ Мурат


